
CYNGOR SIR CEREDIGION COUNTY COUNCIL 

Adroddiad i’r: 

Dyddiad y Cyfarfod: 

Teitl: 

Pwyllgor Trosolwg a Chraffu Cymunedau Iachach 

22/11/2023 

Cofnodion o gyfarfod y Gweithgor Craffu ar y Cyd o’r 
Cydbwyllgor Canolbarth Cymru ar gyfer Iechyd a 
Gofal, gynhaliwyd ar 12/09/2023 

Pwrpas yr adroddiad: Rhoi gwybod i’r Pwyllgor am y trefniadau newydd. 

Rheswm pam fod Craffu wedi gofyn am y wybodaeth: 
Er gwybodaeth. 

Cefndir: 
Sefydlwyd Grŵp Cydweithredol Gofal Iechyd y Canolbarth gan y Gweinidog 
ar y pryd dros Iechyd a Gwasanaethau Cymdeithasol yn dilyn astudiaeth o 
ofal iechyd yn y Canolbarth a gomisiynwyd gan Lywodraeth Cymru ac a 
gynhaliwyd gan yr Athro Marcus Longley yn 2014. Gwnaeth 'Astudiaeth 
Longley' 12 o argymhellion gan roi sail i raglen waith ar gyfer trefniant grŵp 
cydweithredol Gofal Iechyd y Canolbarth wrth geisio gweithredu’r newidiadau 
oedd eu hangen ar gyfer poblogaeth Canolbarth Cymru. Sefydlwyd y Grŵp 
Cydweithredol ym mis Mawrth 2015 am gyfnod o ddwy flynedd ac yna cafodd 
ei ymestyn gan Lywodraeth Cymru a’r aelodau cydweithredol am gyfnod 
pellach o 12 mis. Ym mis Mawrth 2018 cafodd Grŵp Cydweithredol Gofal 
Iechyd y Canolbarth ei drawsnewid i ffurfio Cyd-bwyllgor Canolbarth Cymru ar 
gyfer Iechyd a Gofal gyda rôl gryfach yn y gwaith o gynllunio a gweithredu 
gwasanaethau iechyd a gofal ar y cyd ar draws Canolbarth Cymru. Roedd hyn 
er mwyn adlewyrchu'r gofynion newydd ar gyrff y Gwasanaeth Iechyd i 
gydweithio'n rhanbarthol ac ar gyrff y Gwasanaeth Iechyd ac Awdurdodau 
Lleol i integreiddio gwasanaethau gofal er mwyn sicrhau dull di-dor o weithio. 
Cafodd dyfodiad pandemig COVID-19 ym mis Mawrth 2020 effaith ar gynnydd 
gwaith Cyd-bwyllgor Canolbarth Cymru oherwydd bu’n rhaid i sefydliadau 
ganolbwyntio’u hymdrechion ar gynllunio ac ymateb i’r pandemig. Mewn 
ymateb i’r gofynion cyfnewidiol hyn ar y gwasanaethau, gofynnodd y 
Cadeirydd Arweiniol a’r Prif Weithredwr Arweiniol am adolygiad o’r 
Cydbwyllgor yn dilyn COVID-19, a sut mae’n gweithredu. Roedd papur yn 
amlinellu trefniadau presennol y Cyd-bwyllgor, crynodeb o’r adolygiad yn dilyn 
COVID-19, ynghyd â’r argymhellion arfaethedig ar gyfer trefniadau’r Cyd-
bwyllgor at y dyfodol, wedi cael eu cyflwyno gerbron Cyd-bwyllgor Canolbarth 
Cymru yn ei gyfarfod ar 31 Hydref 2022, a chytunwyd arnynt. Gofynnodd y 
Cyd-bwyllgor hefyd am bapur manylach ar ei drefniadau at y dyfodol.  

Dyma bartneriaid Cyd-bwyllgor Canolbarth Cymru: 
• Bwrdd Iechyd Prifysgol Betsi Cadwaladr
• Bwrdd Iechyd Prifysgol Hywel Dda
• Bwrdd Iechyd Addysgu Powys
• Ymddiriedolaeth Gwasanaethau Ambiwlans Cymru
• Cyngor Sir Ceredigion

• Cyngor Gwynedd  
• Cyngor Sir Powys  

 
Y Sefyllfa Gyfredol: 
Y mae - a bydd - y Cyd-bwyllgor yn cael ei gadeirio gan Gadeirydd enwebedig 
o Fwrdd Iechyd a fydd yn gweithio ar ran y Cadeiryddion eraill am gyfnod o 
ddwy flynedd ar y tro. 

 
Bydd Cyd-bwyllgor Canolbarth Cymru yn cwrdd ddwywaith y flwyddyn yn y 
dyfodol, fel a ganlyn:  

• Cyfarfod blynyddol i’w gynnal ym mis Ebrill â’r prif ddiben o fod 
yn gyfarfod cynllunio ar gyfer cynllun gwaith y Cyd-Bwyllgor i’r 
dyfodol.  
• Cynhadledd flynyddol a gynhelir ym mis Tachwedd a fydd yn rhoi 
cyfle i arddangos gwaith y Cyd-bwyllgor ac ymgysylltu â 
phartneriaid a’r cyhoedd ynghylch ei waith.  Bydd y gynhadledd 
flynyddol yn cael ei threfnu i gyd-fynd â chynhadledd Iechyd a 
Gofal Gwledig Cymru. 

 
 
 
Llesiant Cenedlaethau’r Dyfodol: 
Oes Asesiad Effaith Integredig wedi ei gwblhau? Os na, esboniwch pam 
Dim ei hangen 
 
Crynodeb o’r Asesiad Effaith Integredig: 
Hirdymor:   
Cydweithio:   
Cynnwys:   
Atal:    
Integreiddio:  
 
Argymhelliad / Argymhellion: 
I nodi’r cofnodion a’r trefniadau newydd. 
 
Rheswm / Rhesymau dros y penderfyniad: 
Er gwybodaeth i’r Pwyllgor. 
 
 
Enw Cyswllt:  Dwynwen Jones 
 
Swyddogaeth:  Swyddog Cefnogi Trosolwg a Chraffu 
 
Dyddiad yr adroddiad:  23/10/2023 
 
Acronymau:  
Dim 

Gweithgor Craffu - Cydbwyllgor Canolbarth Cymru  

ar gyfer Iechyd a Gofal 
 
 

 
 

Cofnodion Cyfarfod y Gweithgor Craffu ar y cyd a gynhaliwyd dros Zoom 
ddydd Mawrth, 12 Medi 2023 am 10am. 

 
 
Cynghorwyr 10:00am-11:00am 
Ceredigion: Caryl Roberts, Ceris Jones. 
Gwynedd: Derbyniwyd ymddiheuriadau.  
Powys: Dim cynrychiolydd yn bresennol. 

 
Swyddogion 
Ceredigion: Dwynwen Jones (Swyddog Cymorth Trosolwg a Chraffu) 
Gwynedd: Bethan Adams (Ymgynghorydd Craffu) 

 
Hefyd yn bresennol 
Peter Skitt, Cyfarwyddwr Sirol Ceredigion ac Arweinydd Rhaglen, Cydbwyllgor 
Canolbarth Cymru ar gyfer Iechyd a Gofal  
Nia Williams, Rheolwr Rhaglen, Cydbwyllgor Canolbarth Cymru ar gyfer Iechyd a 
Gofal 

 

1 Croeso ac Ymddiheuriadau  
Gwnaeth y Cynghorydd Caryl Roberts, Cadeirydd Pwyllgor Trosolwg a 
Chraffu Cymunedau Iachach Ceredigion, groesawu pawb i’r cyfarfod. Nid 
oedd y Grŵp wedi cwrdd ers tro a threfnwyd y cyfarfod hwn i drafod a 
chytuno ar ei drefniadau at y dyfodol.  
Ymddiheurodd y Cynghorwyr Eryl Jones-Williams a Linda Ann Jones am 
nad oedd modd iddynt fod yn bresennol yn y cyfarfod.  

 
2 Mr Peter Skitt, Cyfarwyddwr Sirol ac Arweinydd Rhaglen, Cydbwyllgor 

Canolbarth Cymru ar gyfer Iechyd a Gofal 
Bu i’r Cadeirydd groesawu Peter Skitt i'r cyfarfod i roi’r wybodaeth 
ddiweddaraf am y gweithgarwch diweddar ynghylch trefniadau’r 
Cydbwyllgor yn y dyfodol.  
 
Diolchodd Peter i'r Grŵp am y croeso a chadarnhaodd mai'r rheswm 
y cafodd ei wahodd i'r cyfarfod oedd er mwyn rhoi'r diweddaraf am y 
trefniadau yn y dyfodol.   

Sefydlwyd Grŵp Cydweithredol Gofal Iechyd y Canolbarth gan y 
Gweinidog ar y pryd dros Iechyd a Gwasanaethau Cymdeithasol yn 
dilyn astudiaeth o ofal iechyd yn y Canolbarth a gomisiynwyd gan 
Lywodraeth Cymru ac a gynhaliwyd gan yr Athro Marcus Longley yn 
2014. Gwnaeth 'Astudiaeth Longley' 12 o argymhellion gan roi sail i 
raglen waith ar gyfer trefniant grŵp cydweithredol Gofal Iechyd y 
Canolbarth wrth geisio gweithredu’r newidiadau oedd eu hangen ar 
gyfer poblogaeth Canolbarth Cymru. Sefydlwyd y Grŵp 
Cydweithredol ym mis Mawrth 2015 am gyfnod o ddwy flynedd ac 
yna cafodd ei ymestyn gan Lywodraeth Cymru a’r aelodau 
cydweithredol am gyfnod pellach o 12 mis. Ym mis Mawrth 2018 
cafodd Grŵp Cydweithredol Gofal Iechyd y Canolbarth ei 
drawsnewid i ffurfio Cyd-bwyllgor Canolbarth Cymru ar gyfer Iechyd 
a Gofal gyda rôl gryfach yn y gwaith o gynllunio a gweithredu 
gwasanaethau iechyd a gofal ar y cyd ar draws Canolbarth Cymru. 
Roedd hyn er mwyn adlewyrchu'r gofynion newydd ar gyrff y 
Gwasanaeth Iechyd i gydweithio'n rhanbarthol ac ar gyrff y 
Gwasanaeth Iechyd ac Awdurdodau Lleol i integreiddio 
gwasanaethau gofal er mwyn sicrhau dull di-dor o weithio. Cafodd 
dyfodiad pandemig COVID-19 ym mis Mawrth 2020 effaith ar 
gynnydd gwaith Cyd-bwyllgor Canolbarth Cymru oherwydd bu’n 
rhaid i sefydliadau ganolbwyntio’u hymdrechion ar gynllunio ac 
ymateb i’r pandemig. Mewn ymateb i’r gofynion cyfnewidiol hyn ar y 
gwasanaethau, gofynnodd y Cadeirydd Arweiniol a’r Prif Weithredwr 
Arweiniol am adolygiad o’r Cydbwyllgor yn dilyn COVID-19, a sut 
mae’n gweithredu. Roedd papur yn amlinellu trefniadau presennol y 
Cyd-bwyllgor, crynodeb o’r adolygiad yn dilyn COVID-19, ynghyd â’r 
argymhellion arfaethedig ar gyfer trefniadau’r Cyd-bwyllgor at y 
dyfodol, wedi cael eu cyflwyno gerbron Cyd-bwyllgor Canolbarth 
Cymru yn ei gyfarfod ar 31 Hydref 2022, a chytunwyd arnynt. 
Gofynnodd y Cyd-bwyllgor hefyd am bapur manylach ar ei 
drefniadau at y dyfodol.  
 
Dyma bartneriaid Cyd-bwyllgor Canolbarth Cymru:  
• Bwrdd Iechyd Prifysgol Betsi Cadwaladr  
• Bwrdd Iechyd Prifysgol Hywel Dda  
• Bwrdd Iechyd Addysgu Powys 
• Ymddiriedolaeth Gwasanaethau Ambiwlans Cymru  
• Cyngor Sir Ceredigion  
• Cyngor Gwynedd  
• Cyngor Sir Powys  
 
Y mae - a bydd - y Cyd-bwyllgor yn cael ei gadeirio gan Gadeirydd 
enwebedig o Fwrdd Iechyd a fydd yn gweithio ar ran y Cadeiryddion 
eraill am gyfnod o ddwy flynedd ar y tro. 
 
Bydd Cyd-bwyllgor Canolbarth Cymru yn cwrdd ddwywaith y 
flwyddyn yn y dyfodol, fel a ganlyn:  
• Cyfarfod blynyddol i’w gynnal ym mis Ebrill â’r prif ddiben o fod yn 
gyfarfod cynllunio ar gyfer cynllun gwaith y Cyd-Bwyllgor i’r dyfodol.  
• Cynhadledd flynyddol a gynhelir ym mis Tachwedd a fydd yn rhoi 

cyfle i arddangos gwaith y Cyd-bwyllgor ac ymgysylltu â phartneriaid 
a’r cyhoedd ynghylch ei waith.  Bydd y gynhadledd flynyddol yn cael 
ei threfnu i gyd-fynd â chynhadledd Iechyd a Gofal Gwledig Cymru. 
 
Estynnodd y Cadeirydd ei diolch i Peter Skitt am fod yn bresennol a 
rhoddodd wybod iddo ef a Nia Williams y byddai Dwynwen Jones 
mewn cysylltiad yn dilyn trafodaethau’r grŵp.  
 

3 Cytuno ar drefniadau at y dyfodol ac adolygu'r Cylch Gorchwyl 
Yn dilyn trafodaeth fer, cytunodd cynrychiolwyr Ceredigion fel a ganlyn 
(bydd angen rhannu gydag Awdurdodau Lleol Gwynedd a Phowys a 
chytuno ar y pwyntiau):  
 

1. Canolbwyntio ar annog Aelodau’r Grŵp o’r tair Sir, sef Gwynedd, 
Ceredigion a Phowys, i fynychu cyfarfodydd Cyd-bwyllgor 
Canolbarth Cymru ar gyfer Iechyd a Gofal, er mwyn arsylwi a gofyn 
cwestiynau i’r Bwrdd o dan yr eitem agenda – cwestiynau gan y 
cyhoedd. 

2. Os bydd unrhyw Aelod yn dymuno derbyn mwy o wybodaeth ar ffurf 
adroddiad neu gyflwyniad ar ôl cyfarfod Cyd-bwyllgor Canolbarth 
Cymru ar gyfer Iechyd a Gofal, bydd cyfarfod o'r Gweithgor Craffu yn 
cael ei drefnu a'i gynnal bryd hynny. 

3. Bydd y Cylch Gorchwyl yn cael ei ddiwygio i adlewyrchu'r uchod.  
 
 

 



Gweithgor Craffu ar y Cyd 
 
Cylch Gorchwyl 
 
Nodau: 
 
Nod y Grŵp yw sicrhau'r canlyniadau iechyd a gofal gorau i bobl Canolbarth Cymru 
drwy ddarparu gwaith craffu da ar Gyd-bwyllgor Iechyd a Gofal Canolbarth Cymru. 
 
Rôl:  
 
Rôl y Grŵp yw edrych ar ddarpariaeth y gwasanaeth iechyd a gofal yng Nghanolbarth 
Cymru a’r materion sy’n effeithio pobl sy’n byw yn yr ardaloedd perthnasol yn siroedd 
Ceredigion, Gwynedd a Phowys. 
 
Mae’r broses yn rhoi cyfle i Gynghorwyr o’r tair sir i archwilio darpariaeth gwasanaeth 
iechyd a gofal, gan ofyn cwestiynau ynghylch sut y cafodd penderfyniadau eu gwneud, 
ystyried os y wneud gwelliannau i’r gwasanaeth ac i wneud argymhellion i’r perwyl 
hyn. . 
 
Mae Craffu yn chwarae rol hanfodol wrth hyrwyddo atebolrwydd, effeithlonrwydd ac 
effeithiolrwydd yn y broses o wneud penderfyniadau.  
 
Gall Craffu effeithiol arwain at: 

• Gwell penderfyniadau 
• Gwella Darpariaeth a Pherfformiad Gwasanaeth 
• Datblygu Polisi Cadarn yn deillio o ymgynghoriad cyhoeddus a mewnbwn 

arbenigedd annibynnol 
• Gwell Democratiaeth, Cynhwysiant, Arweinyddiaeth Gymunedol ac Ymgysylltu  
• Yn ychwanegu dimensiwn clir o dryloywder ac atebolrwydd i'r tri Chyngor 
• Mae'n rhoi cyfle i bob Aelod ddatblygu sgiliau a gwybodaeth arbenigol a all fod 

o fudd i brosesau llunio polisi a monitro perfformiad yn y dyfodol 
 
Aelodaeth: 

 
Mae'r Grŵp ar gyfer aelodau craffu sydd â diddordeb mewn iechyd a gofal 
• Hyd at dri aelod craffu o bob cyngor gan gynnwys, er enghraifft, y cadeirydd 

craffu / cynullydd 
• Mae aelodaeth yn hyblyg a bydd aelodau craffu newydd yn cael eu caniatáu  
• Gellir gwahodd aelodau cyfetholedig perthnasol os nad ydynt yn rhan o 

Weithrediad y Cyd-bwyllgor, y Byrddau Iechyd, y Cynghorau neu Lywodraeth 
Cymru. 

• Dylai Swyddogion/Ymgynghorwyr Cymorth Craffu fod yn bresennol. 
 
Cyfarfodydd: 



• Aelodau Grŵp o'r tair Sir, sef Gwynedd, Ceredigion a Phowys i fynychu 
cyfarfodydd Cyd-bwyllgor Canolbarth Cymru, er mwyn arsylwi a gofyn 
cwestiynau i'r Bwrdd o dan eitem yr agenda - Cwestiynau gan y Cyhoedd. 

• Os yw unrhyw Aelod yn dymuno derbyn mwy o wybodaeth ar ffurf adroddiad 
neu gyflwyniad ar ôl cyfarfod Cyd-bwyllgor Canolbarth Cymru, yna bydd 
cyfarfod o'r Gweithgor Craffu yn cael ei drefnu a'i gynnal bryd hynny. 

 
Cymorth: 
 
Cymorth i'w ddarparu gan Swyddog/Ymgynghorydd Craffu pob awdurdod gyda'r 
Swyddog/Ymgynghorydd Craffu gan yr awdurdod sy'n cynnal unrhyw gyfarfod i 
ddarparu'r cymorth ar gyfer y cyfarfod hwnnw. 

